Дәресне төзеде: Уфа шәһәренең 94нче лицееның татар теле укытучысы 

Усаинова Әлфия Фидрат кызы
Тема: Мәҗит Гафуриның “ Гөлләр бакчасында” шигыре.    Сайт №1 
Максат: 

1.Укучылырны М.Гафуриның “Гөлләр бакчасында” шигыре белән таныштыру;

2. Укучыларның бәйләнешле сөйләм телен үстерү;

3. Укучыларга табигатьнең гүзәллеген, чәчәкләр матурлыгын төшендерү,  экологик тәрбия бирү;  аларда изгелек, мәрхәмәтлелек сыйфатларын тәрбияләү;

Җиһазлау: дәреслек, Мәҗит Гафури китаплары, рәсемнәр, презентация.
Техник чара: компьютер, проектор.
Ысуллар һәм алымнар: сәнгатьле уку, әңгәмә, рәсем белән эш, сөйләү.
                                                Дәрес барышы
I. Оештыру.
Укучылар белән исәнләшү, дәрескә әзерлекләрен тикшерү.

Дәрестә кулланырга тиешле кагыйдәләрне  искә төшерү:  сайт №2
А) Игътибар белән тыңла

Б) Тулы җөмләләр белән сөйлә

В) Аңламаган нәрсәңне сора.
II. Белемнәрне  актуальләштерү.

Мәҗит Гафуриның тормыш  юлы һәм иҗаты буенча тест үткәрү.
(слайд №3,4)
Тест:
1. Мәҗит Гафуриның туган төбәге: 

a) Мордва республикасы Рузаевка районы Татар Пешләсе авылы;
ә)    Башкортстан республикасы Гафури районы Җилем- Каран авылы;

б)   Татарстаннның Аксубай районы Иске Кармәт авылы.
2. Язучының туган елы:
a) 1884 ел, 27 февраль;
     ә)       1901 ел, 1 гыйнвар;

     б)       1880 ел, 1 август.

4. Ничә яшьтә ятим кала?
a) унөч яшендә;

ә)    унбер яшендә;

б)  биш яшендә.

5. Беренче әсәрен кайчан яза?

a) мәдрәсәдә укыганда;

     ә)     Казанга килгәч;
     б)    Уфага килгәч.
6. Мәҗит Гафури ничәнче елда Казанга килә?

a) 1940 нче елда;

ә)     1904 нче елда;

     б)     1931 нче елда.
7. Мәҗит Гафуриның вафат булу вакыты:

a) 1931 ел, 8 гыйнвар;
ә)     1885 ел, 16 март;
б)     1934 ел, 28 октябрь.
Тестлар компьютерда тикшерелә.
Мәҗит Гафури татар һәм башкорт халының уртак шагыйре. Һәркем аны үз итә. Ярата. Аның әсәрләрен татар, башкорт, рус һ.б телләрдә укырга мөмкин. Укучылар, безнең башкалабызда М. Гафури исеме белән бәйле нәрсәләр бар?  (М. Гафури исемендәге башкорт дәүләт академия драма театры, М. Гафури урамы, М.Гафуриның йорт музее, М. Гафури исемендәге ял паркы.) 5 слайд
III. Яңа дәрес материалы.

1. Психологик уңай халәт тудыру.     Слайд №6
Укытучы: -Укучылар, бер генә минутка күзләрегезне йомыгыз. “Кояшлы көн. Кошлар сайрый. Чәчәкләр бакчасы. Хуш истән баш әйләнә.”

Күзләрне ачтык. Сезнең күз алдыгызга нәрсәләр килде? (Бик матур чәчәкләр бакчасы).- 
2.Яңа теманы өйрәнү алдынан кереш әңгәмә.

1. Сез бакчада чәчкләр үстерәсезме?

3. Чәчәкләрне кемнәргә, кайчан бүләк итәбез?
4. Чәчәкләрнең татарча  атамаларын  беләсезме?

Сүзлек эш:  слайд № 7-16
Дәлия –георгин                                        Алтын  чәчәк – хризантема
Чалма чәчәк – пион                                  Миләүшә – фиалка
Кашкарый –астра                                     Акчәчәк – ромашка
Гөлчәчәк –роза                                        Күкчәчәк – василёк  
Канәфер-гвоздика                                     Лалә – тюльпан

3. Дәреснең темасы, максаты белән танышу.

- Бүген без М.Гафуриның шигырьләрен өйрәнүне дәвам итеп, аның тагын бер шигырен укырбыз. Шигырьнең исеменә игътибар итегегез. (“Гөлләр бакчасында”).
- Сез ничек уйлыйсыз, бу шигырь нәрсә турында?( чәчәкләр турында)

Аңа кадәр сүзлек өстендә эшләп алыйк. Слайд №17
1. Сүзлек өстендә эш( слайд).
тамаша кылу – карау; монда: сокланып карау – смотреть с восхищением
күзләр камаша – күзләр чагыла – глаза ослепаются
хәйран калып- гаҗәпләнеп - удивляясь
7. Текст өстендә эшләү.

1.  Укытучы укый.

     2.  Укучылар укуы.

А) “Гөжләп” уку

Б) аерым укучылардан укыту

4.Анализ ясау.

Сораулар:

1. Лирик герой кая килгән?

2. Ул нәрсәгә сокланып караган?

3. Чәчәкләргә нинди сорау биргән?

· Чәчәкләргә нәрсә булды? ( җанландылар)

· Балалар, тормышта шулай буламы? (юк, әкияттә генә шулай була)

Сынландыру- олицетворение - җансыз предметны, күренешне җанлы итеп күрсәтү    18 слайд
Нәтиҗә: Чәчәкләрнең дуслары- тырыш, уңган, эшчән, саф күңелле кешеләр.

Чәчәкләрнең дошманы- кара эчле, тар күңелле, ялкау кешеләр.

· Лирик герой чәчәкләрнең җавабы белән килешәме?

· Ул нинди нәтиҗә ясый?(уку)

“Эшсез кешеләрнең хаклары юк

Сезне түшләренә кадарга...” юллары буенча фикер алышу. Слайд№19
· Бу шигырьдә М.Гафури безгә нәрсә әйтергә теләгән? ( Җирдә тормыш матур булсын өчен эшләргә, тырышырга кирәк)

5. Ял минуты. “Гөлләрем” җырын бергәләп җырлау. Слайд №20
     6. Йомгаклау:

  Димәк,  укчылар бүгенге дәрестә сез нинди нәтиҗәгә килдегез?

Әйе, табигать белән кеше- аерылгысыз төшенчәләр. Табигатьне саклау- безнең изге бурычыбыз. Елга- күлләрне, урманнарны, кырларны чүп- чардан тазарту, агачларны, бөтен төр файдалы үсемлекләрне, бигрәк тә чәчкләрне, гөлләрне кадерләп үстерү- игелекле эшләр. Җиребезне матур итәр өчен эшчән, тырыш, игелекле, кешелекле, саф күңелле булып үсәргә кирәк. Слайд №21
22 слайд

Мин матур дип

Мактанмагыз

Матурлар

Матурны тик

Матур эшләр 

Матурлар

7. Өй эше бирү.

1. Чәчәк рәсемнәре ясарга 2. Шигырьне сәнгатьле укырга

     8. Бәяләү.
